
 

ᑐᓴᒐᒃᓴᑲᐅᑎᒋ 

ᐹᕙᓐᓛᓐᑯᑦ  ᑐᓴᖅᑎᑦᑎᕗᑦ  ᓄᓘᔮᖕᓂ  ᓄᖅᑲᖓᑎᑦᑎᔪᓄᑦ   
 

ᓄᓘᔮᒃ,  ᓄᓇᕗᑦ,  ᕖᕝᕗᐊᕆ 9, 2021–  ᓄᖅᑲᖓᑎᑦᑎᓃᑦ  ᐹᕙᓐᓛᓐ  ᓴᕕᕐᔭᒃᓴᓄᑦ  ᐅᔭᕋᖕᓂᐊᕐᕕᖏᑕ  
ᑯᐊᐳᕇᓴᖓᑕ (“ᐹᕙᓐᓛᓐ”)  ᓄᓘᔮᖕᓂ  ᐱᓕᕆᓂᐊᓂ  ᐊᐅᓚᕈᓐᓇᐃᓪᓕᑎᑦᑎᔪᑦ  ᖃᖓᑕᓲᓕᒫᓂᒃ  
ᐅᔭᕋᖕᓂᐊᕐᕕᖕᒧᑦ  ᐅᔭᕋᖕᓂᐊᕐᕕᖕᒥᓪᓗ  ᑲᔪᓯᕗᑦ  ᓱᓕ.    

ᐃᑉᐸᒃᓴᖅ,  ᐹᕙᓐᓛᓐᑯᑦ  ᑲᑎᖃᑎᖃᓚᐅᖅᐳᑦ  ᓄᓇᕗᑦ  ᑐᙵᕕᒃ  ᐃᓐᑯᐊᐳᕇᑕᑦᑯᓐᓂᒃ  (ᑐᙵᕕᒃ),  
ᕿᑭᖅᑕᓂ  ᐃᓄᐃᑦ  ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ),  ᒪᐃᔭᖓᑦ  ᒥᑦᑎᒪᑕᓕᖕᒥ,  ᓄᓇᕘᒃᑯᑦ  ᒐᕙᒪᖏᓐᓂᒃ  
ᐸᓖᓯᒃᑯᓐᓂᒡᓗ  ᐃᓚᐅᔪᓕᒫᑦ  ᕿᓂᖅᖢᑎᒃ  ᒪᑐᓯᒪᔪᓄᑦ  ᓈᒻᒪᒃᓯᔾᔪᑎᒃᓴᓂᒃ.  ᐃᑲᔪᕋᓗᐊᖅᖢᑎᒃ  
ᐃᓚᐅᔪᓕᒫᑦ,  ᐃᓚᐅᖃᑕᐅᔪᑦ  ᓈᒻᒪᒃᓯᔾᔪᑎᓯᐊᕈᓐᓇᙱᓚᑦ  ᓯᕗᒧᐊᕐᓗᑎᒡᓘᓐᓃᑦ  ᒪᑐᐃᖅᑕᐅᒃᑲᓐᓂᕐᓂᐊᓄᑦ  
ᒥᕝᕕᐅᑉ  ᓄᓘᔮᖕᓂ.    

ᐹᕙᓐᓛᓐᑯᑦ   ᐊᖓᔪᖅᑳᖓ  ᐳᕋᐃᐊᓐ  ᐱᐊᓂ  ᑐᑭᓯᑎᑦᑎᓚᐅᖅᐳᖅ  ᑲᑎᒪᖃᑕᐅᔪᓂᒃ  ᐅᖓᑖᓂ  700  
ᐃᓄᖃᕐᒪᑕ  ᐊᖑᑎᓂᒃ  ᐊᕐᓇᓂᒡᓗ  ᒫᓐᓇᐅᔪᖅ  ᐅᔭᕋᖕᓂᐊᕐᕕᖕᒦᑦᑐᓂᒃ.  ᐹᕙᓐᓛᓐᑯᑦ  ᑎᓕᔭᐅᓯᒪᕗᑦ  
ᐊᑦᑕᕐᓇᖏᑦᑐᒦᑎᖁᓪᓗᒋᑦ  ᑭᒃᑯᓕᒫᑦ  ᓄᓘᔮᖕᓃᑐᑦ,  ᐱᖃᓯᐅᖦᖢᒋᑦ  ᐃᖅᑲᓇᐃᔭᖅᑎᓕᒫᑦ,  ᑳᓐᑐᕌᒃᑏᑦ  
ᐊᑲᐅᒃᓴᖏᑦᑐᓪᓗ.  ᐅᓄᖅᑐᑦ  ᐃᖅᑲᓇᐃᔭᖅᑐᑦ  ᓄᓘᔮᙱ  ᐅᔭᕋᖕᓂᐊᕐᕕᖕᒦᓯᒪᓕᖅᐳᑦ  21  ᐅᓪᓗᓄᑦ  
ᐊᐅᓪᓚᖅᑎᑕᐅᔪᓐᓇᕋᑎᒃ,  ᓂᕿᓄᓪᓗ  ᐊᑐᒐᒃᓴᓄᓪᓗ  ᖃᖓᑕᓲᑦ  ᒥᑎᑕᐅᔪᓐᓇᕋᑎᒃ.  ᐱᓕᕆᓪᓗᓂ  
ᐅᑭᐅᖅᑕᖅᑑᑉ  ᖁᑦᑎᖕᓂᐊᓂ,  ᐅᔭᕋᖕᓂᐊᕐᕕᖕᒧᐊᖅᑐᑦ    ᓱᓕᒃᑲᓐᓂᓂᒃ   ᐃᓅᓕᓴᐅᑎᒡᒋᖃᑦᑕᕐᒪᑕ  
ᐊᑐᕐᓂᐊᖅᑕᒥᓂᒡᓗ  ᓯᓚᓄᑦ  ᐊᔪᕈᑎᓄᑦ,  ᑭᓯᐊᓂ  ᖃᖓᑕᓲᑦ  ᓄᖅᑲᖓᐃᓐᓇᖅᑎᓪᓗᒋᑦ  
ᒪᑐᓯᓯᒪᑎᓪᓗᒋᓪᓗ  ᐃᓅᓕᓴᐅᑏᑦ  ᐊᑐᖅᑕᐅᔭᕆᐊᓖᓪᓗ  ᐊᒃᑐᐃᓂᖃᕐᓂᐊᖅᐳᑦ  ᖃᖓᑦᑎᐊᕐᒧᑦ.         

ᓄᓘᔮᖕᓂ  ᒥᕝᕕᒃ  ᒪᑐᓯᒪᓕᖅᐳᖅ  ᕖᕝᕗᐊᕆ 4, 2021ᒥᑦ  ᖃᖓᑕᓲᓕᒫᓪᓗ  ᐱᖃᓯᐅᖦᖢᒋᑦ  ᓂᕿᓄᑦ,  
ᐊᑐᕆᐊᓕᖕᓄᑦ,  ᐃᖅᑲᓇᐃᔭᖅᑎᓄᑦ  ᑳᓐᑐᕌᒃᑏᓪᓗ   ᐃᖅᑲᓇᐃᔭᖅᑎᖏᓐᓄᑦ  ᑕᐅᖅᓯᓃᑦ,  ᕿᓂᕐᓂᕐᓄᓪᓗ  
ᖃᖓᑕᓃᑦ,  ᐊᓯᖏᓪᓗ  ᕿᑭᖅᑖᓘᑉ  ᐅᐊᖕᓇᖓᓂ  ᖃᖓᑕᔪᓄᑦ  ᐃᑲᔪᕐᓃᑦ  ᐊᑐᐃᓐᓇᐅᑎᑕᐅᔪᑦ  
ᓄᓘᔮᖕᓂ   ᒥᕝᕕᖕᒧᑦ   ᓄᖅᑲᖅᑎᑕᐅᓯᒪᕗᑦ.    

ᒪᑐᓯᓚᐅᖅᐳᑦ  ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑕ  ᐃᓄᓕᒫᓄᑦ  ᑲᑎᒪᑎᑦᑎᑎᓪᓗᒋᑦ  ᐱᓕᕆᓂᐅᑉ  
ᒪᕐᕈᐊᑕ  ᓴᓇᔭᐅᓂᖓᓄᑦ  ᐱᔪᒪᓇᓲᑎᒧᑦ  ᐃᖃᓗᖕᓂ  ᒥᑦᑎᒪᑕᓕᖕᒥᓗ.  ᑖᓐᓇ  ᐱᓕᕆᓂᖅ  ᑲᔪᓯᕗᖅ  
ᓱᓕ  ᐊᕙᑎᓕᕆᔨᒃᑯᓪᓗ  ᑎᓕᐅᕆᓯᒪᙱᓚᑦ  ᐱᓕᕆᓂᐅᑉ  ᒪᕐᕈᐊᓄᑦ.  ᐃᓄᓕᒫᖅᑎᑦᑎᓂᖅ  
ᑲᔪᓯᓛᕋᓱᒋᔭᐅᔪᑦ  ᐊᕙᑎᓕᕆᔨᒃᑯᑦ   ᐅᓪᓗᓕᐅᕈᑎᒃ  ᑭᒃᑯᓕᒫᓄᑦ  ᑲᑎᒪᔪᓄᑦ,  ᓂᕆᐅᒋᔭᐅᔪᖅ  
ᑕᖅᑭᐅᓛᖅᑐᒥ   ᐊᐅᓚᔭᐅᓛᕋᓱᒋᔭᐅᓪᓗᓂ.    

ᐹᕙᓐᓛᓐᑯᑦ  ᐃᒃᐱᒍᓱᒃᐳᑦ  ᐱᔾᔪᓐᓇᕐᓂᕐᓄᑦ   ᐱᑦᑎᐊᕐᓗᑎᒃ   ᐊᑲᐅᒃᓴᖏᑦᑐᓄᑦ,  ᑭᓯᐊᓂ  ᐹᕙᓐᓛᓐᑯᑦ  
ᖃᓄᐃᓕᐅᖅᑐᑐᐃᓐᓇᕐᓂᒃ  ᑲᔪᓯᑎᑦᑎᔪᓐᓇᙱᓚᑦ   ᐊᑦᑕᕐᓇᕈᓐᓇᖅᑐᓂᒃ    ᑭᒃᑯᓕᒫᓄᑦ  ᐃᓄᖕᓄᑦ  
ᐅᔭᕋᖕᓂᐊᕐᕕᖕᒦᑦᑐᓄᑦ.  ᒫᓐᓇᐅᔪᖅ,  ᐊᖏᖃᑎᒌᒐᓱᖕᓂᓕᒫᑦ  ᒪᑐᐃᖅᑕᐅᒃᑲᓐᓂᖁᓪᓗᒍ  ᓄᓘᔮᖕᓂ  ᒥᕝᕕᒃ  
ᓯᕗᒧᐊᖅᐸᓪᓕᐊᙱᓚᑦ  ᐹᕙᓐᓛᓐᑯᓪᓗ  ᖃᓄᓕᒫᖅ  ᖃᓄᖅᑑᕋᓱᒃᐳᑦ  ᒪᑐᐃᖁᓪᓗᒍ  ᒥᕝᕕᒃ.     

ᖃᔅᓰᑦ  ᐊᑲᐅᒃᓴᖏᑦᑐᑦ  ᒪᑐᓯᓚᐅᕐᒪᑕ  ᒪᕐᕉᖕᓂᒃ  ᓄᓘᔮᖕᓂ  ᐱᓕᕆᔪᓂ,  ᐊᐃᑉᐸᖓ  ᒥᕝᕕᖕᒥ  
ᐊᐅᑉᐸᖓᓗ  ᐅᓯᑲᖅᑕᕐᕕᐅᑉ  ᐊᖅᑯᑎᐊᓂ.  ᑭᒃᑯᓕᒫᑦ  ᐊᑦᑕᕐᓇᖏᑦᑐᒦᓐᓂᖏᑦ   ᐹᕙᓐᓛᓐᑯᓐᓄᑦ  
ᐊᒃᓱᕉᑕᐅᓗᐊᖅᐳᑦ.        

ᐱᕙᓪᓕᐊᔪᓕᕆᔨᓄᑦ  ᑐᓴᕈᒪᔪᓄᑦ:    
ᐹᕙᓐᓛᓐᑯᑦ  ᓴᕕᕋᔭᒃᓴᓄᑦ  ᐅᔭᕋᖕᓂᐊᕐᕖᑦ 
ᕼᐃᐊᑐ  ᔅᒪᐃᔪᔅ 
ᐊᐅᓚᑦᑎᔨ  ᑎᒍᒥᐊᖃᑕᐅᔪᓄᑦ  ᐃᓅᖃᑎᒌᖕᓃᑦ 
(T): +1 416 702 5553 
media@baffinland.com 

ᐹᕙᓐᓛᓐᑯᑦ  ᓴᕕᕋᔭᒃᓴᓂᒃ  ᐅᔭᕋᖕᓂᐊᕐᕕᖏᑕ  ᑯᐊᐳᕇᓴᖓᑦ   
ᑲᑐᔾᔭᐅᓪᓗᓂ  ᓇᖕᒥᓂᕆᔭᐅᔪᖅ  ᓄᓇᕘᒥ  ᓴᕕᕋᔭᒃᓴᓄᑦ  ᐊᓱᓗᒥᑖᓪᑯᓐᓂᑦ,  ᐹᕙᓐᓛᓐ ᑯ ᑦ  ᓴᕕᕋᔭᒃᓴᓂᒃ 
ᐅᔭᕋᖕᓂᐊᕐᕕᖏᑕ  ᑯᐊᐳᕇᓴᖓᑦ  ᐊᐅᓚᑦᑎᕗᑦ  ᓴᕕᕋᔭᒃᓴᑦᑎᐊᕚᓗᖕᓄᑦ  ᐅᔭᕋᖕᓂᐊᕐᕕᖕᒥᒃ  ᕿᑭᖅᑖᓗᒃ,  ᓄᓇᕘᒥ.  
ᐅᔭᕋᖕᓂᐊᕐᕕᕗᑦ  ᐅᔭᕋᖕᓂᐊᖃᑦᑕᖅᐳᖅ  ᐱᐅᓛᒥᒃ  ᐊᐅᓪᓚᐅᔾᔭᐅᑲᐅᑎᒋᔪᒥᒃ  ᓴᕕᕋᔭᒃᓴᒥᒃ  ᓄᓇᕐᔪᐊᕐᒥ. ᐹᕙᓐᓛᓐᑯᑦ  
ᐱᓇᓱᒃᓯᒪᕗᑦ  ᐱᔪᓐᓇᐅᑎᓂᒃ  ᐅᓄᖅᓯᒋᐊᕈᒪᓪᓗᒋᑦ  ᐊᕐᕌᒍᑕᒫᑦ  ᐊᐅᓪᓚᐅᓂᓂᕐᒥᓂᒃ. ᐹᕙᓐᓛᓐᑯᑦ  ᐊᖏᖅᓯᒪᕗᑦ  
ᐊᐅᓚᑦᑐᒪᓪᓗᒍ  ᓄᓘᔮᖕᓂ  ᐅᔭᕋᖕᓂᐊᕐᕕᒃ  ᐊᕙᑎᑎᒍᑦ ᐃᓅᓯᑎᒍᓪᓗ  ᐱᓕᕆᕆᐊᒃᓴᕆᔭᒥᑎᑐᑦ  ᐱᕚᓪᓕᕈᑕᐅᓗᓂ  
ᑎᒍᒥᐊᖃᑕᐅᔪᓕᒫᑦ.  ᐃᓕᒃᑲᓐᓂᕆᑦ  ᐅᕙᓂ  baffinland.com  ᐊᒻᒪᓗ ᒪᓕᒃᑎᒍᑦ  Twitter, Facebook  LinkedIn.  

 


